
UTANGULIZI:

Uzazi wa mpango umedhihirika kuwa ni mojawapo ya shughuli muhimu katika kufikia malengo ya 
afya ya mama na mtoto. Matumizi mazuri na ya kutosha ya uzazi wa mpango, yataleta matokeo haya:

1.	 Kupunguza 30% ya vizazi vyenye VVU: Uzazi wa mpango huzuia vizazi visivyotarajiwa. 
Hii ingekuwa bora zaidi ya kuzuia maambukizi kuwapa akina mama wajawazito wenye VVU 
dawa za ARVs (FHI 2006). 

2.	 Kupunguza vifo vya akina mama: Uzazi wa mpango ungeweza kuzuia 33% ya vifo vyote 
vya akina mama vinavyotokana na uzazi. Hii inatokana  na kuwaruhusu kuchelewa kuanza 
kuzaa, kuachanisha mimba, kuepuka mimba zisizotarajiwa, na kuepuka utoaji mimba 
usiosalama na pia kuacha kuzaa wakifikia watoto wanaohitajika. 

3.	 Kuboreka afya ya watoto: Kupunguza idadi ya vizazi vinavyotokea kwa kufuatana ndani 
ya muda usiozidi miaka miwili, kupunguza uzazi kwa akina mama ambao hawajafika miaka 
18 na wale wenye zaidi ya miaka 45; kunachangia kupunguza vifo vya akina mama. Kwa 
mfano, kama mimba zikipishana kwa miezi 36, takriban ni vifo milioni tatu vya watoto chini 
ya miaka mitano vingeweza kuzuiwa. (Bill &Melinda Gates 2012)

4.	 Kuongezeka kwa fursa kwa wanawake: Mimba zisizotarajiwa ni sababu inayoongoza 
kwa wasichana wanaoacha shule. Wanawake wanaochelewa kuanza uzazi mpaka miaka 20 
wanazaa watoto wanaowamudu na wanakuwa na afya nzuri zaidi. 

5.	 Kufikia malengo ya maendeleo: Kwa kupunguza vifo visivyotarajiwa, Tanzania inanufaisha 
sekta ya afya, elimu na faida za ki-uchumi kwa kupunguza msongamano kwenye mfumo 
wa elimu, afya, maji, miundombinu na mazingira. Wazazi wanaweza kuwasaidia watoto 
waliotarajia hivyo kuipunguzia serikali mzigo kwenye huduma za jamii kama elimu na afya. 

JE WAJUA?:

1.	 Kuwa wizara ya afya ilichangia shilingi 17 kati ya kila mia iliyotumika kwenye uzazi wa 
mpango kwa mwaka 2009/10?. Na kuwa USAID walichangia shilingi 34 kati ya kila mia?

2.	 Kuwa mwaka 2010/11 USAID ilichangia shilingi 84 katika kila mia iliyotumika kwenye 
dawa za uzazi wa mpango na kuwa serikali haikuchangia hata kidogo?. Na kuwa UNFPA 
walichangia shilingi 12 kati ya kila mia iliyotumika?

3.	 Kuwa mwaka 2011/12 serikali ya Tanzania ilitenga kiasi cha shilingi 1.2 bilioni kwa ajili ya 
dawa za uzazi wa mpango lakini mpaka Juni 2012 haikuwa imetoa hela yoyote?. Na kuwa 
USAID imechangia shilingi 57 katika kila mia iliyotumika, ikifuatiwa na UNFPA iliyochangia 
shilingi 25 katika kila mia. 

4.	 Wanawake 76 walioolewa kati ya kila mia wanataka kutumia uzazi wa mpango, lakini  ni 27 
tu ndio wanaotumia? (DHS 2010). 

MATUMIZI YA PESA ZA UZAZI WA MPANGO 
KWA AFYA BORA YA MAMA TANZANIA

Kwa taarifa zaidi  wasiliana na:
Health and Development Tanzania

P.O.Box 65147 
Dar Es Salaam 

Email: advocacy@hdt.or.tz

